
Vogošća, avgust 2025. godine 
 
 

          

 

 Bosna i Hercegovina 

        Federacija Bosne i Hercegovine 

      Kanton Sarajevo 

     OPĆINA VOGOŠĆA 

     OPĆINSKI NAČELNIK 

        



Na osnovu člana 15. Zakona o principima lokalne samouprave u Federaciji Bosne i Hercegovine ("Službene 
novine Federacije Bosne i Hercegovine", br.49/06 i 51/09) i čl. 71. i 125. Statuta Općine Vogošća – 
(„Službene novine Kantona Sarajevo“, broj 27/14 – Prečišćeni tekst i 14/15, 9/20 i 23/24) i Odluke o načinu 
primjene Smjernica o minimalnim standardima dodjele budžetskih sredstava putem transfera i subvencija u 
Federaciji Bosne i Hercegovine, broj: 02-02-575/25 od 15.04.2025. godine, Općinski načelnik donosi 
 
 

P R A V I L N I K 
O USLOVIMA I POSTUPKU DODJELE NOVČANIH POTICAJA ZA NABAVKU STOČNE HRANE 

 
 

 
I OPĆE ODREDBE 

 
Član 1. 

(Predmet) 
 
Ovim Pravilnikom uređuju se uslovi, kriteriji i postupak za dodjelu novčanih poticaja za nabavku stočne 
hrane pravnim i fizičkim licima sa područja općine Vogošća koja se bave uzgojem krupne i sitne stoke te 
peradarstvom. 
 

Član 2. 
(Cilj Pravilnika) 

 
Cilj ovog Pravilnika je pružanje podrške poljoprivrednim proizvođačima putem sufinansiranja nabavke 
stočne hrane, s ciljem unapređenja stočarske proizvodnje, povećanja proizvodne efikasnosti i očuvanja 
stabilnosti porodičnih gazdinstava, a time i doprinosa razvoju lokalne poljoprivrede i sigurnosti 
snabdijevanja hranom.    

 
Član 3. 

(Rodno značenje izraza) 

 

Izrazi koji se koriste u ovom Pravilniku, a koji imaju rodno značenje, bez obzira jesu li korišteni u 
muškom ili ženskom rodu, obuhvataju na jednak način muški i ženski rod. 
 

 
II USLOVI I NAČIN DODJELE SREDSTVA  
 

Član 4. 
(Uslovi za ostvarivanje prava) 

 
(1) Pravo na dodjelu novčanih poticaja za nabavku stočne hrane mogu ostvariti fizička i pravna lica pod 

sljedećim uslovima: 
a) da imaju prebivalište na području općine Vogošća; 
b) da posjeduje najmanje 2 grla krupne stoke, 20 grla sitne stoke ili 200 koka nosilja /tovni pilići; 
c) da je podnosilac zahtjeva upisan u Registar poljoprivrednog gazdinstva i Registar klijenata u 

Općini Vogošća, i da je izvršio ažuriranje podataka u Registru za tekuću godinu u kojoj se 
raspisuje javni poziv; 

d) da je podnosilac zahtjeva vlasnik zemljišta ili da je korisnik zemljišta čiji je vlasnik član prvog ili 
drugog nasljednog reda (bračni partner, djeca, roditelji, braća i sestre) na teritoriji općine 
Vogošća gdje se nalazi objekat za držanje stoke (krupna stoka, sitna stoka, koke nosilje/tovni 
pilići) i da se objekat za držanje stoke nalazi u zoni gdje je dozvoljeno držanje stoke, u skladu sa 
Odlukom o držanju stoke na području Kantona Sarajevo („Službene novine Kantona Sarajevo” 
br: 17/16) za tekuću godinu u kojoj se raspisuje javni poziv; 



e) da podnosilac zahtjeva posjeduje potvrdu o provedenim obaveznim mjerama izdatu od strane 
nadležne veterinarske organizacije za godinu u kojoj se raspisuje javni poziv; 

f) da posjeduje račune o kupljenoj stočnoj hrani (obavezan orginalni fiskalni račun izdat u tekućoj 
godini za koju je raspisan javni poziv).  

 
(2) Korisnik može podnijeti zahtjev za dodjelu novčanih poticaja samo po jednom osnovu, i to prema 

jednoj od sljedećih kategorija stočne proizvodnje: 
a) krupna stoka, 
b) sitna stoka, ili 
c) peradarstvo (koke nosilje ili tovni pilići). 

 
 

Član 5. 
(Način ostvarivanja prava) 

(1) Pravo na sufinansiranje ostvaruje se naknadnom refundacijom troškova, na osnovu uredno    
dostavljenih fiskalnih računa za kupljenu stočnu hranu. 

(2) Prihvatljivim troškovima smatraju se isključivo oni koji su:  

a) nastali u periodu definisanom javnim pozivom, 
b) dokumentovani fiskalnim računima, 
c) vezani za stočnu hranu (koncentrat, kabasta hrana, vitaminsko-mineralne smjese i sl.) 

namijenjenu za prehranu grla i ne uključuju troškove prevoza, usluga ili drugih roba koje nisu 
direktno namijenjene ishrani stoke. 

 
Član 6. 

(Javni poziv) 
 

(1) Sredstva za podršku aktivnostima iz člana 1. ovog Pravilnika dodjeljivat će se na osnovu podnesenih 
zahtjeva, a u skladu sa objavljenim javnim pozivom. 

(2) Javni poziv se objavljuje na web stranici Općine i ostaje otvoren 15 dana od dana objavljivanja. 
(3) Zahtjevi za sufinansiranje dostavljaju se službi nadležnoj za oblast poljoprivrede (u daljem tekstu: 

Služba) preporučeno putem pošte ili putem protokola.  
(4) Javni poziv sadrži detaljan opis postupka prijave, spisak potrebne dokumentacije, period 

prihvatljivosti troškova i kontakt informacije nadležne Službe. 
 

Član 7. 
(Podnošenje potrebne dokumentacije) 

 
(1) Kandidat koji želi ostvariti pravo na dodjelu novčanih sredstava dužan je dostaviti dokumentaciju 

kojom dokazuje ispunjavanje uslova, u originalu ili ovjerenim kopijama, i to: 
a) Fizička lica: 

- popunjen prijavni obrazac – zahtjev; 
- potvrde o upisu u Registar poljoprivrednih gazdinstava i Registar klijenata; 
- potvrda o lokaciji štalskog objekta; 
- potvrda o provedenim obaveznim mjerama izdatu od strane nadležne veterinarske organizacije; 
- račun za kupljenu stočnu hranu; 
- potvrda banke o otvorenom žiro – računu na ime podnosioca zahtjeva; 
 

b) Pravna lica, pored dokumentacije navedene pod tačkom a) ovog člana obavezni su dostaviti i  
    Rješenja o registraciji subjekta.  

 
(2) Dokumentacija mora biti potpisana i ovjerena od strane podnosioca zahtjeva. Nepotpune i 

neblagovremene prijave neće se razmatrati. 



Član 8. 
(Način provođenja postupka) 

 
(1) Ocjenu prijava vršit će nadležna služba i utvrditi listu korisnika u skladu sa raspoloživim budžetskim 

sredstvima planiranim za ove namjene. 
(2) Odluku o dodjeli novčanih poticaja za nabavku stočne hrane, na prijedlog Službe, donosi Općinski 

načelnik. 
(3) Na osnovu Odluke iz stava (2) ovog člana nadležna služba donosi Zaključke za svakog podnosioca 

zahtjeva pojedinačno kojim se podnosioci obavještavaju o rezultatima javnog poziva. 
(4) Podnosioci zahtjeva mogu u roku od osam dana od dana prijema Zaključka podnijeti pismeni 

prigovor Komisiji za razmatranje prigovora koju imenuje općinski načelnik iz reda državnih 
službenika.  

(5) Odluku o prigovoru, Komisija će donijeti u istom roku, računajući od dana njegovog podnošenja. 
(6) Nakon okončanog postupka prigovora nadležna služba će izvršiti isplatu sredstva putem Službe za 

finansije.  
(7) Nadležna služba zadržava pravo izvršiti terensku provjeru podataka iz prijave prije donošenja 

konačne odluke. 
 

 
III FINANSIRANJE  

 
Član 9. 

(Iznos sredstava) 
 

(1) Sufinansiranje se vrši u visini do 100,00 KM po jedinici stoke, prema sljedećim kriterijima: 
 
a) 1 grlo krupne stoke – do 100,00 KM, 
b) 10 grla sitne stoke – do 100,00 KM, 
c) 100 koka nosilja/tovnih pilića – do 100,00 KM. 

 
(2) Maksimalan iznos koji se može odobriti po jednom korisniku iznosi 1.500,00 KM. 
(3) Ukoliko korisnik dostavi fiskalne račune u vrijednosti manjoj od obračunatog iznosa po broju grla, 

biće mu refundiran stvarni iznos prikazan na računima, ali ne više od iznosa iz stava 1. ovog člana. 
(4) Ako ukupan iznos prihvatljivih zahtjeva premaši raspoloživi budžet, procenat refundacije će biti 

utvrđen proporcionalno, o čemu će svi aplikanti biti pravovremeno obaviješteni. 
(5) Korisnici koji ostvaruju pravo na sufinansiranje za više vrsta stoke, pravo mogu ostvariti samo po 

jednom osnovu. 
 

 
IV ZAVRŠNE ODREDBE 

 
Član 10. 

 
Ovaj Pravilnik stupa na snagu narednog dana od dana objave na Oglasnoj ploči i web stranici Općine 
Vogošća. 

                                                                        
 
 
 

                                                                                                           OPĆINSKI NAČELNIK 
                                                                                                           Migdad Hasanović 

Broj: 03-20-1491/25 
Vogošća, 04.08.2025. godine 

 
 



Obrazloženje 
 
I Pravni osnov 
Pravni osnov za donošenje ove Pravilnika je: 
- član 15. Zakona o principima lokalne samouprave u Federaciji Bosne i Hercegovine (“Službene novine 
Federacije Bosne i Hercegovine”, br.49/06 i 51/09) 
- 71. i 125. Statuta Općine Vogošća – („Službene novine Kantona Sarajevo“, broj 27/14 – Prečišćeni tekst i 
14/15, 9/20 i 23/24) kojim je određena nadležnost Općinskog načelnika za donošenje pojedinačnih i općih 
akata iz samoupravnog djelokruga općine. 
- Odluka o načinu primjene Smjernica o minimalnim standardima dodjele budžetskih sredstava putem 
transfera i subvencija u Federaciji Bosne i Hercegovine, broj: 02-02-575/25 od 15.04.2025. godine kojom je 
uređen način primjene Smjernica uvažavajući specifičnosti lokalne zajednice.  
 
II Razlozi donošenja  
Donošenjem ovog Pravilnika uspostavljaju se jasni i transparentni kriteriji za dodjelu novčanih poticaja za 
nabavku stočne hrane, čime se osigurava pravedna raspodjela raspoloživih sredstava i pruža direktna 
podrška stočarima s područja općine Vogošća. 
Na ovaj način Općina doprinosi ublažavanju posljedica povećanih troškova u stočarskoj proizvodnji, jačanju 
kapaciteta poljoprivrednih proizvođača te očuvanju stabilnosti ruralne ekonomije i lokalne prehrambene 
sigurnosti. 
 
III Finansijska sredstva 
Sredstva za nabavku stočne hrane obezbijedit će se u Budžetu Općine Vogošća.  

 
 

 


